
ᑐᒃᓯᕋᐅᑎᓂᒃ ᕿᒥᕐᕈᓂᖅ 
 
ᐱᓕᕆᐊᒃᓴᐅᑉ ᓈᓴᐅᑖ: 215-15-01                ᑐᒃᓯᕋᖅᑐᖅ: ᑕᐃᕕᑦ ᓖ (ᓄᓇᕗᑦ ᑐᓐᖓᕕᒃ ᑎᒥᖓᑦ) 
 
ᑕᐃᔭᐅᓂᖓ:  ᐊᐃᕕᕐᓂᒃ ᐃᓚᖓᖅᑎᕆᓂᖅ ᖃᐅᔨᓴᒐᒃᓴᓂᒃ - ᓂᒋᐊᑕ ᑲᓇᖕᓇᖅᐸᓯᐊᓂ ᕿᑭᖅᑖᓘᑉ 
 
ᑮᓇᐅᔭᑦ ᑐᒃᓯᕋᖅᑕᑦ:  $29,0001 
 
ᑎᑎᕈᑎᖏᑕ ᐊᒡᒍᖅᓯᒪᓂᖏᑦ:         ᐆᒪᔪᓕᕆᔨᕐᔪᐊᑦ ᓯᕗᓪᓕᐅᑎᓯᒪᔭᖓᑦ: 7.5 / 7.5 
ᑲᑎᓪᓗᒋᑦ ᑎᑎᕈᑎᖏᑦ 80.33 /100              ᐊᒡᒍᖅᑐᖅᓯᒪᓂᕐᒥ ᓯᕗᓪᓕᐅᑎᓯᒪᔭᖓᑦ: 14.5/17.5  
(0 ᐃᓚᓐᖓᖅᑕᐅᖏᑦᑐᑦ)      ᐱᐅᓂᖓ: 32.00 / 35.00   
        ᑐᓴᕋᓱᐊᕐᓂᖅ: 13.50 / 15 
        ᑮᓇᐅᔭᖃᖅᑎᑕᐅᓂᖓ: 12.83 / 25 
  
       
ᐱᓕᕆᐊᒧᑦ ᓇᐃᓈᖅᓯᒪᓪᓗᓂ ᐅᓂᒃᑳᖅ: ᑕᕝᕙᓂ ᐱᓕᕆᐊᒃᓴᒥ ᖃᐅᔨᓴᐃᓂᐊᖅᑐᑦ ᐊᔾᔨᒌᖏᑦᑐᓂᒃ ᐱᐅᓯᐅᔪᓂᒃ 
ᐃᓚᓐᖓᖅᑎᕆᓂᕐᒧᑦ ᐊᐃᕕᕐᓂᒃ ᖃᐅᔨᓴᒐᒃᓴᓂᒃ ᖃᓄᐃᓕᐅᕐᓗᑎᒃ ᐱᐅᓂᖅᐹᖑᖕᒪᖔᑦ ᐱᖅᑯᓯᐅᒐᔭᖅᑐᒥᒃ.  
ᐃᓚᓐᖓᖅᑎᕆᓂᖅ ᐊᑐᖅᑕᐅᓗᓂ ᐅᓄᕐᓂᖏᓐᓄᑦ ᒥᒃᓴᐅᓴᒃᓯᔪᓐᓇᕐᒪᑕ ᐊᐅᖏᑎᒍᑦ ᖃᐅᔨᓴᐃᓗᑎᒃ ᐆᒪᑎᓪᓗᒋᑦ 
ᐱᕕᐅᖃᑦᑕᕐᓗᑎᒃ, ᑕᒪᐃᑦᑐᒥᒃ ᐱᐅᓯᕐᒥᒃ ᐊᑐᖅᑐᑦ ᐊᕐᕕᖕᓄᑦ ᐊᒻᒪ ᓇᓄᕐᓄᑦ ᖃᐅᔨᓴᐃᔾᔪᑎᖃᕐᓗᑎᒃ ᓄᓇᕗᒥ. 
 
ᐱᓕᕆᐊᒃᓴᒧᑦ ᐃᑲᔪᖅᑐᐃᔾᔪᑎᑦ: 
 

ᑐᒃᓯᕋᖅᑕᑦ ᐆᒪᔪᓕᕆᔨᕐᔪᐊᒃᑯᓐᓂᑦ $29,000       50% 
ᐊᓯᖏᓐᓂᑦ ᐃᑲᔪᕈᑎᑦ $29,000   50% 
ᑲᑎᓪᓗᒋᑦ $58,000 100% 

 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᑦ ᐃᖅᑲᓇᐃᔭᖅᑎᖏᑕ ᕿᒥᕐᕈᓇᒍᑎᖏᑦ:   
 
ᐆᒪᔪᓕᕆᔨᕐᔪᐊᑦ ᓯᕗᓪᓕᐅᑎᓯᒪᔭᖏᑦ:  #1 - ᐃᑲᔪᖅᓯᕗᖅ ᓴᓇᔭᐅᓂᒃᓴᖏᓐᓄᑦ, ᐋᖅᑭᒋᐊᖅᑕᐅᓂᒃᓴᖏᓐᓄᑦ 
ᐅᕝᕙᓘᓐᓃᑦ ᐲᔭᐃᓂᕐᒧᑦ ᐅᓄᕐᓂᕆᔭᖏᓐᓂᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ (S 5.6.16 ᑎᑭᓪᓗᒍ S 
5.6.18) ᐊᐃᕕᕐᓄᑦ ᐊᒡᒍᖅᑐᖅᓯᒪᓂᖏᓐᓂ ᐅᕝᕙᓘᓐᓂᑦ ᐊᑕᖏᕐᓗᒋᑦ ᐅᓄᕐᓂᕆᔭᖏᓐᓂᒃ ᐅᒃᐱᕈᓱᒃᐸᑕ 
ᐱᐅᖅᓱᐊᖅᑕᐅᔭᕆᐊᖃᕐᓂᕐᒧᑦ ᐃᓱᒫᓗᒍᑕᐅᓂᖏᓐᓂᒃ ᐅᕝᕙᓘᓐᓃᑦ ᓯᕗᓪᓕᐅᔾᔭᐅᓯᒪᓂᖏᓐᓂᒃ ᐃᓄᖕᓄᑦ 
ᐊᖑᓇᓱᒃᑕᐅᔪᒃᓴᑦ. 
 
ᐊᒡᒍᖅᑐᖅᓯᒪᓂᕐᒥ ᓯᕗᓪᓕᐅᑎᔭᐅᓯᒪᖏᑦ: # 2 ᕿᑭᖅᑖᓗᒃ – ᐅᓄᖅᓯᒋᐊᕐᓗᒋᑦ ᐃᓚᐅᓂᕆᔭᖏᑦ ᓄᓇᓕᖕᓂ 
ᐃᓄᐃᑦ ᐊᒻᒪᓗ ᐃᓄᐃᑦ ᖃᔨᐅᒪᔭᑐᖃᖏᑦ ᐅᓄᕐᓂᕆᔭᖏᓐᓂᒃ ᓈᓴᐃᑎᓪᓗᒋᑦ 
 
ᐱᓕᕆᐊᒃᓴᐅᑉ ᐋᖅᑭᒡᓯᒪᓂᖓ: ᐱᒋᐊᕐᖢᓂ ᔪᓚᐃ 2015-ᒥ, ᐱᖓᓱᓂᒃ ᐃᒪᓐᖓᖅᑎᕆᓂᕐᒧᑦ ᖃᐅᔨᓴᒐᒃᓴᓂᒃ 
ᐆᒃᑐᕋᕐᓂᐊᖅᑐᑦ ᐊᐃᕕᕐᓄᑦ ᐃᖃᓗᐃᑦ ᑕᓯᐅᔭᕐᔪᐊᖓᓂ ᖃᐅᔨᓴᐃᓗᑎᒃ: 1) ᐃᓚᓐᖓᖅᑎᕆᔾᔪᑎᑦ ᐃᓕᓯᒪᓂᐊᖅᑐᑦ 
ᖃᕐᔪᖏᓐᓄᑦ ᖁᑭᐅᑦᑕᐅᔭᐅᑉ ᐊᑐᖅᑕᐅᓂᐊᖅᑑᑉ; 2) ᖁᑭᐅᑦᑕᐅᔭᕐᒥᒃ ᐊᑐᕐᓂᐊᖅᑐᑦ ᐃᓚᓐᖓᖅᑎᕆᔾᔪᑎᖃᖅᑐᒥᒃ 
ᖃᕐᔪᐊᕐᓗᓂ; ᐊᒻᒪᓗ 3) ᐃᓚᓐᖓᖅᑎᕆᔾᔪᑎᑦ ᓄᕗᐊᓂ ᖃᕐᔪᖓᑕ ᐃᓕᓯᒪᓂᐊᖅᑐᑦ ᑕᑭᔪᑯᑖᖑᓗᓂ ᓴᕕᕋᔭᒃ 
(ᐊᔾᔨᒋᑲᓴᒃᑕᖓ ᐅᓈᑉ ᓴᒃᑯᖓᑕ).  ᖃᐅᔨᓴᒐᒃᓴᑦ ᐃᒪᓐᖓᖅᑎᖅᑕᐅᓂᐊᖅᑐᑦ ᐊᐃᕕᑦ ᐅᓪᓕᕕᖏᓐᓂ ᓯᑯᓂ 

                                            
1 ᑲᑎᒪᔨᑦ ᐊᖏᖅᓯᒌᓚᐅᖅᓯᒪᔪᑦ ᒪᕐᕉᖕᓂᒃ ᓄᓇᕗᒥ ᐆᒪᔪᓄᑦ ᖃᐅᔨᓴᒐᒃᓴᑦ ᑮᓇᐅᔭᖁᑎᖏᓐᓂᑦ ᐱᔪᒪᑎᓪᓗᒋᑦ 
$26,922, ᐊᒥᐊᒃᑯᖃᕐᖢᑎᒃ $73,078 ᐊᑐᖅᑕᐅᔪᒃᓴᓂᒃ ᐊᓯᖏᓐᓄᑦ ᐱᓕᕆᐊᒃᓴᓄᑦ. 



ᓄᓇᓂᓘᓐᓃᑦ ᐅᓪᓕᕕᖕᓂ ᐊᒻᒪᓗ ᐳᐃᔾᔭᖅᑎᓪᓗᒋᑦ ᐃᓚᓐᖓᖅᑎᕆᕕᐅᖃᑦᑕᕐᓗᑎᒃ.  ᐃᓘᓐᓇᖏᑦ ᖃᐅᔨᓴᒐᒃᓴᑦ 
ᖃᐅᔨᓴᖅᑕᐅᖃᑦᑕᕐᓂᐊᖅᑐᑦ ᐊᒻᒪ ᓇᓗᓇᐃᒃᑯᑕᓕᖅᑕᐅᓗᓂ ᐊᐃᕕᑦ ᐊᑐᓂ ᐊᒻᒪ ᐃᓕᐅᖅᑲᖅᑕᐅᕙᓪᓕᐊᓗᑎᒃ 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᕆᑕᐅᔭᒃᑯᑦ ᓄᐊᑦᑎᕕᖓᓐᓄᑦ.  ᖃᐅᔨᓴᒐᒃᓴᑦ ᐃᑲᔪᖅᑐᐃᓂᐊᖅᑐᑦ ᐊᐅᖏᑎᒍᑦ 
ᖃᐅᔨᓴᐃᓗᑎᒃ ᐅᓄᕐᓂᕆᔭᖏᓐᒃᓂ ᐊᐃᕕᑦ ᑕᓯᐅᔭᕐᔪᐊᕐᒥ ᑎᑭᓪᓗᒍ ᓴᓐᓂᕈᑎᐅᑉ ᐃᒪᖓᓄᑦ ᓇᔪᒐᖃᖅᑐᑦ ᐊᐃᕕᑦ. 
 
ᐊᑐᖅᑕᐅᓂᖏᑦ ᖃᐅᔨᔭᐅᔪᑦ: ᒫᓐᓇᐅᔪᖅ ᐅᓄᕐᓂᖏᓐᓄᑦ ᒥᒃᓴᐅᓴᒃᓯᓯᒪᔪᖃᖏᑦᑐᖅ ᑕᓯᐅᔭᕐᔪᐊᕐᒥ ᓴᓐᓂᕈᑎᐅᑉ 
ᐃᑭᕋᓴᖓᓂ ᐊᐃᕕᖏᓐᓄᑦ.  ᖃᐅᔨᔭᐅᔪᑦ ᖃᐅᔨᓴᐃᓂᕐᒥᑦ ᐃᑲᔪᖅᓯᓂᐊᖅᑐᑦ ᓴᓇᓇᓱᐊᖅᑎᓪᓗᒋᑦ ᐅᓄᕐᓂᖏᓐᓄᑦ 
ᒥᒃᓴᐅᓴᒍᑎᓂᒃ ᐊᒻᒪᓗ ᐃᑲᔪᖅᓯᓂᐊᖅᑐᖅ ᓴᓇᑎᓪᓗᒋᑦ ᐊᑑᑎᖃᖅᑐᒃᑯᑦ ᖃᐅᔨᓴᐃᔾᔪᑎᒃᓴᓂᒃ ᐊᑐᖅᑕᐅᔪᒃᓴᓂᒃ 
ᐅᓄᕐᓂᖏᓐᓂᒃ ᖃᐅᔨᓴᐃᑎᓪᓗᒋᑦ ᐊᐃᕕᑦ. 
 
ᓄᓇᓕᖕᓂ ᐃᓚᐅᓂᖓᑦ / ᑐᓴᕋᓱᐊᕐᓂᖃᕐᓂᖓᑦ:  ᑐᒃᓯᕋᐅᑎᓕᐅᖅᓯᒪᔪᖅ ᐊᖑᒻᒪᑎᑦᑎᐊᖅᑐᖅ 
ᐱᔭᕆᐊᖃᖅᑕᖏᓐᓂᒃ ᐊᒻᒪᓗ ᐱᓯᒪᔪᖅ ᑎᑎᖅᑲᓂᒃ ᐃᑲᔪᖅᑐᐃᔪᓂᒃ ᐊᒪᕈᖅ ᐊᖑᓇᓱᒃᑐᓕᕆᔨᒃᑯᖏᓐᓂᑦ. 
ᐱᓕᕆᐊᒃᓴᐅᔪᖅ ᐃᖅᑲᓇᐃᔭᖅᑎᑦᑎᓂᐊᖅᑐᖅ ᐊᒻᒪᓗ ᐃᓕᓐᓂᐊᖅᑎᑦᑎᓗᓂ ᒪᕐᕉᖕᓂᒃ ᓄᓇᖃᖅᑑᖕᓂᒃ ᐅᓪᓗᓄᑦ 
40-ᓄᑦ ᐃᖅᑲᓇᐃᔭᕐᓗᑎᒃ.  ᑐᒃᓯᕋᐅᑎᓕᐊᖑᔪᖅ ᐅᖃᖅᓯᒪᕗᖅ ᑐᓴᕋᓱᐊᕐᓂᖃᕐᓂᐊᖅᑐᑦ ᐱᔭᕇᖅᑕᐅᒃᐸᑦ 
ᖃᐅᔨᓴᐃᓂᐅᔪᖅ ᐊᒻᒪᓗ ᐅᓂᒃᑳᓕᐅᕐᓗᑎᒃ ᐊᒪᕈᖅ ᐊᖑᓇᓱᒃᑐᓕᕆᔨᖏᑕ ᑎᒥᖁᑎᖓᓐᓄᑦ. 
  
ᑎᑎᕋᖅᑐᖅ: Danica Crystal, ᐆᒪᔪᑦ ᒥᐊᓂᕆᔭᐅᓂᖏᓐᓄᑦ ᖃᐅᔨᓴᖅᑎ, NWMB 
ᑐᓴᕋᓱᐊᕐᕕᐊ: Sarah Spencer, ᐆᒪᔪᑦ ᒥᐊᓂᕆᔭᐅᓂᖏᓐᓄᑦ ᖃᐅᔨᓴᖅᑎ, NWMB 
 
 

 
ᐊᔾᔨᓐᖑᐊᖅ 1.  ᓄᓇᓐᖑᐊᖅ ᖃᐅᔨᓴᐃᕕᐅᔪᒪᔪᖅ ᐃᓚᓐᖓᖅᑎᕆᓗᑎᒃ ᐊᐃᕕᕐᓂᒃ ᖃᐅᔨᓴᒐᒃᓴᓂᒃ. 


